
内容概要

《温热论湿热论》分《湿热论》与《温热论》两部分，以《温热论》为主。
它是清代温、湿病学的经典著作，是一部切合临床实用的温病理论性著作。
前者徐行《医学蒙求》清嘉庆十四年(1809)刻本为底本，后者以清乾隆四十二年(1777)卫生堂刻本为底
本，并参照其他刻本重新点校。
本书是从事中医温病医、教、研人员的重要参考书，对中医各科临床医生均有参考价值。
本书由叶桂、薛雪著。

作者简介

作者：（清代）叶桂 薛雪

书籍目录

温热论
  附：温证论治
湿热论

章节摘录

版权页：   [论舌黄]再前云舌黄或浊，须要有地之黄。
若光滑者，乃无形湿热中已虚象，大忌前法。
其脐以上为大腹，或满，或胀，或痛，此必邪已入里矣，表症必无，或十之存一。
亦要验之于舌，或黄甚，或如沉香色，或如灰黄色，或老黄色，或中有断纹，皆当下之，如小承气汤
，用槟榔、青皮、枳实、元明粉、生首乌等。
若未现此等舌，不宜用此等法，恐其中有湿聚，太阴为满，或寒湿错杂为痛，或气壅为胀，又当以别
法治之。
 再黄苔不甚厚而滑者，热未伤津，犹可清热透表。
若虽薄而干者，邪虽去而津受伤也，苦重之药当禁，宜甘寒轻剂可也。
 [论舌绛]再论其热传营，舌色必绛。
绛，深红色也。
初传，绛色中兼黄白色，此气分之邪未尽也，泄卫透营，两和可也。
纯绛鲜泽者，胞络受病也，宜犀角、鲜生地、连翘、郁金、石菖蒲等。
延之数日，或平素心虚有痰，外热一陷，里络就闭，非菖蒲、郁金等所能开，须用牛黄丸、至宝丹之
类，以开其闭，恐其昏厥为痉也。
 再色绛而舌中心干者，乃心胃火燔，劫烁津液，即黄连、石膏亦可加入。
若烦渴，烦热，舌心干，四边色红，中心或黄或白者，此非血分也，乃上焦气热烁津，急用凉膈散散
其无形之热，再看其后转变可也。
慎勿用血药，以滋腻难散。
至舌绛望之若干，手扪之原有津液，此津亏湿热熏蒸，将成浊痰蒙闭心包也。
 再有热传营血，其人素有瘀伤宿血在胸膈中，挟热而抟，其舌色必紫而暗，扪之湿，当加入散血之品
，如琥珀、丹参、桃仁、丹皮等。
不尔，瘀血与热为伍，阻遏正气，遂变如狂发狂之症。
若紫而肿大者，乃酒毒冲心。
紫而干晦者，肾肝色泛也，难治。
舌色绛而上有黏腻似苔非苔者，中挟秽浊之气，急加芳香逐之。
舌绛欲伸出口而抵齿难骤伸者，痰阻舌根，有内风也。
舌绛而光亮胃阴亡也，急用甘凉濡润之品。
若舌绛而干燥者，火邪劫营，凉血清火为要。
舌绛而有碎点白黄者，当生疳也。
大红点者，热毒乘心也，用黄连、金汁。
其有虽绛而不鲜，干枯而痿者，此肾阴涸，急以阿胶、鸡子黄、地黄、天冬等救之，缓则恐涸极而无
救也。
其有舌独中心绛干者，此胃热心营受灼也，当于清胃方中加入清心之品，否则，延及于尖，为津干火
盛矣。
舌尖绛独干，此心火上炎，用导赤散泻其腑。

编辑推荐

